
Yon ti mo sou Stella

Stella se yon woman ki pote siyati Emeric Bergeaud.
Woman sila a parét an 1859, yon lane apre lanmo
Bergeaud. Se premye woman ki egziste sou kokenn-
chenn revolisyon esklav yo te f¢ pou soti anba domi-
nasyon peyi Lafrans e se premye woman ayisyen.
Woman an pa sélman yon rekey istwa, li pote yon
vizyon, yon rév pou Ayiti: yon nasyon ki ta dwe bati
sou jistis, respé ak linite. Non "Stella" a, ki vle di
"Zetwal" nan laten, senbolize limyé ak espwa yon
pep ki soti nan fénwa esklavaj pou I vin met tét li.

Dimansyon kiltirél Stella pote a rive lwen. Li ra-
konte nou istwa n nan lang frans¢ a, men ak lespri
epi sansiblite ayisyen. Nan woman an, nou jwenn
referans ak kilti nou, lidé nou yo ak valé nou yo kom
pep. Bergeaud ekri 1 pou 1 fé nou sonje sakrifis
zansét nou yo epi pou | montre kijan endepandans
nou an pa t yon kado, men pito yon viktwa ki koute
nou san nou ak anpil soufrans. Se yon liv ki raple

nou kote n soti, 1i poze kesyon sou kote n prale tou.



Jodi a, li Stella an kreydl se yon aksyon revoli-
syone. Sa p ap s¢lman fé n retounen nan eritaj literé
n, | ap pémét nou mete lang manman n, ki se idantite
n, nan mitan gwo refleksyon sou istwa nou. Tradik-
syon sa a se yon envitasyon pou chak ayisyen de-
kouvri yon lot fwa eritaj li nan lang li, epi pou 1
konprann pi byen ki plas li nan lit kont tout fom
esklavaj modén yo. Lé w 1i vésyon kreyol la, se
tankou w ap tande zansét yo k ap pale avé w yon
fason pi klé epi ki pi pré w. Liv sa a pa sélman yon
woman n ap li, se yon envitasyon pou nou kontinye
batay pou liberasyon nou, nan tout sans mo sa a.

Moles Paul, Ph.D



Avétisman

Nou kanpe anpil fwa nan travay sa a. Sa lakoz li dire
plizy¢ lane. Sa lakoz tou imajinasyon nou te genyen
pou nou ekri I la pran anpil frap. Nan zév sa a, nou
eseye mete aksan sou kék nan pi bél moman nan
listwa nasyonal nou an.

Nou pa t gen entansyon ajoute anyen sou evénman
sa yo 1¢ nou itilize fiksyon kom yon fom ki genyen
anpil belte ladan 1 : tout sa ki bél pa bezwen pou yo
fe 1i vin pi bél ; nou te sélman vle kapte atansyon,
avek atirans yon woman genyen, sila yo ki pa kapab
konsantre yo pou etidye paj listwa nou yo nan
pwofondé li.

Yon woman kapab yon liv itil san li pa oblije pote
mak tout chay lou listwa genyen ladan 1 : se sa
menm nou te di tét nou 1¢ nou komanse ekri liv sa a,
ki pran yon pati nan tan plezi nou pandan yon bon
moman : nou espere li nan nivo nou ta swete we li
al

Men, pou byennét anpil moun, liv sa a pa woman



menmsi li pran fom yon woman. Fok li te gen lave-
rite anndan li; se poutét sa nou fé anpil atansyon pou
nou pa defome listwa.

Revolisyon Sendomeng lan se rezilta travay di yon
nouvo sosyete ki pwodui kat (4) gason kanson.
Mesye sa yo reprezante tout eks¢ ak glwa revolisyon
sa a : Rigo, Tousen, Desalin, Petyon.

Nou pran detay nou te bezwen nan lavi gason kan-
son sa yo pou konplete detay nan lavi de (2) fré ki
pa egziste tout bon vre.

Womilis, Remis ak Kolon an, yo chak reprezante
yon kategori moun, fanm Afrikén nan senbolize li-
béte nou, Stella li menm se yon fos, yon imaji-
nasyon.

Apré tout presizyon ki neses¢ sa yo, kounye a, nou
rete sélman pou nou pale de santiman sens¢ ki te
motive nou pou nou ekri liv sa a ki se bay nasyon
an ochan.

Emeric Bergeaud

10



Pou lekte yo

Emeric Bergeaud te pran nan moman plezi li pou
ekri liv sa a pandan anpil tan egzil nan lapenn : Ii t
ap chache konsole tét li, parapd ak egzijans pozisyon
li, nan travay pou konpatriyot li yo epi nan fason li
te santi li toumante paske 1i lwen lakay 1i — peyi
papa li te renmen anpil la epi li te menm pote kole
pou fonde 1i pou tout yon ras fanm kou gason ki
anba dominasyon, ki te gen baboukét nan bouch yo
depi digdantan !

Nan lane 1857, li te ale nan vil Pari pou lasyans ka
pote 1 sekou akoz 1i te genyen yon maladi ki te soti
pou fini ak li. Men, malerezman, lasyans pa t ka
jwenn bout maladi sa a. Lé 1i te santi li preske refe,
li te pote liv la nan enpresyon ; men kom yo pa t tou
korije li rapid, 1i te kite li nan men mwen.

Men, apre kek jou I¢é i retounen nan peyi Ii, li te
santi jou li te konte. Li te soulaje paske konsyans li

pa t repwoche li anyen, tankou jan kretyen yo konn

reziyen yo lé yo koube anba volonte Toupuisan an,
men nan bon ke li, li te swete pou Ayiti konnen mo-
man lajwa yon jou ; epi, poukisa mwen pa ta kapab
di sa ? Se apré li te fin di mwen sa li santi ki ta ka
rive, li f& m konprann pa t ap gen anyen ki ta ka
chanje nan sosyete a si se pa t gras ak angajman
sens¢ yon Jeneral vanyan ki te reyalize rév nasyon
an, sa pa gen two lontan.

Jodi a mwen reyalize pwomeés mwen te fé bon zan-
mi sa a mwen te pedi a ki se pibliye liv li a nenpot 1&
mwen ta jije se yon bon moman pou m f¢ sa.

Ak bra louvri, mwen swete peyi nou an va akeyi
7&v sa a kote chak paj yo kontinye ap reveye lanmou
nou pou nasyon an. Mwen swete peyi a rekonet
santiman sitwayen onét sa a li pédi nan peyi etranje
a, epi pou li toujou respekte li.

Mwen pa gen okenn dout Ayiti ap we nan zev li-
tere sa a, egzil la te genyen kék bon kote ladan I tou
pou elit sa a, paske li rive mete ladann tout pwomes
li t ap fé tet li pou bone ak pwogreé peyi a. Nou ka-
pab jwenn sa yo sélman nan bon jan tét ansanm pitit
nasyon an.

Mwen swete madanm ak fanmi zanmi mwen an
jwenn konsolasyon nan doul¢ yo nan kalite akey zév
patriyotik sa a pral jwenn !

Beaubrun Ardouin
Pari, 10 me 1859

Stella






Sendomeng

Eske ou konn peyi ki gen pye séd ak pye rezen an ?

Kote ki toujou gen lot flé ki ap pouse a ? Kote syél la
toujou klere a, zél zefi lejé kou plim poul ap plwotonnen
anba bon lodé pafen nan mitan jaden woz yo?,; Kote pye
sitwon ak pye oliv chaje ak bél fwi ? Yon kote vwa wosiyol
yo pa janm bebe ; koule té a ak dives koule syél la, ap
batay pou konn sa k pi bel menmsi yo pa sanble a ?

Lord Byron, Fiyanse Abidos la

Nan epok fen dizuityém syek la, sou yon te ki rich
anpil, nan mitan yon peyizaj ki si téelman bel epitou
k ap bay yon paket donn ki gen val¢, yon jén fanmi t
ap viv, an n di pito t ap ranpe anba imilyasyon, kote
yo te fémen yo ak fos byen lwen kote tout 16t moun t
ap viv.

Fanmi an te rete nan yon plenn, nan yon vye ti kay
ki anba lonbray yon pye zoran;.

Pyebwa a te louvri gwo branch 1i yo sou kay la

tankou yon papa louvri bra 1 pou pitit li. Ou ta di li

vle pwoteje ti kay la epi tou defann 1i pou gwo van k
ap soufle a pa pote 1 ale.

Pa two Iwen, sou do yon mon, te gen yon 16t bel
kay ak gwo mi blanch.

Li te gwo anpil, e tout moun te kapab we 1. Kay la
te solid anpil. Yo te dekore konstriksyon sila a pa
deyo tankou gwo chato feyodal epok mwayenaj yo;
do kay la 1i menm te kouvri ak yon tuil wouj ki pa t
bay bon siy anba yon sy¢l ble.

Depi sou diferans ki te gen ant de (2) kay sa yo, li
te fasil pou devine ki moun ki te rete ladan yo chak.
Larichés te rete anfas lamizeé, awogans te anfas
sajés. Fos te bab pou bab ak lafebles, li t ap kraze |
jan | pi pito.

Depi sou jan mét bél gwo kay sa a, ki potré yon
moun ki rich men ki manfouben, t ap f¢ gaspiyay,
seévi ak richeés tankou jwet 1i t ap itilize pou satisfe
kek bezwen ki pa t menm nesese, ou te gen tan we li
te gen yon paket lajan. Tout plezi ki koute ché nan
lavi a te anba 10d 1i, pa t gen yon plezi li pa t kon-
nen. Li te menm pran plezi nan jemisman ak rel
limanite.

Epoutan, moun ki te rete nan ti kay yo, ki te nan
yon dénye nivo maleréz, pa t posede anyen ki te pou
yo tout bon vre.

Ou panse se pov yo pov ... Yo te préske vle vole
sa yo te plante yo. Yo te menm p¢ pran fwi ki mi

nan yon pyebwa ki te devan pot lakay yo. Tout sa
paske jaden yo a ansanm ak tout fwi 1 yo te pou yon
16t moun ki se te mét yo epi ki t ap meprize yo jouk
fé yo rive tranble kou fey bwa.

Nou p ap pran tan dekri soufrans jén fanmi sa a ki
te nan prizon nan mitan tout byen yo san yo pa ka-
pab jwi okenn ladan yo. Dlo lamiz¢ ak lawonte t ap
fe soti nan je yo te s¢l sa yo te kapab ofri espri ki t
ap pwoteje bel klima sa a.

Esklavaj la t ap toupizi kreyati sa yo ki te kondane
pou yo kapab sélman mande té a ba yo trezo yo t ap
peye ak swe yo epi ak san yo a. Kom si se pa t ase,
pou maltrete ko yo nan travay ak nan vyolans, me-
chan an ki pa t satisfe te vle touye nanm yo nan avili
yo epi fé yo pase plis mize toujou. Li te bezwen gen
pou sévitée moun ki pedi tout kapasite yo pou yo kwe
nan Bondye epi li pran plezi nan fé¢ yo mechanste, sa
ki se karakteristik yon moun sovaj.

Yon majisyén nan yon istwa te f¢ moun tounen ti
kochon pou 1 kapab kenbe yo pi fasil anba move
prensip li yo. Sa te gen pou | fét isit la tou ak chenn
ansanm ak fweét ki pou touye moun yo.

Nan menm transfomasyon bout f& sa a, esklav yo te
konn sibi anpil move zak pou nenpot ti bagay yo fé
tankou : fann yo an de (2) nan mitan de (2) planch ;
voye yo nan chodyé sik k ap bouyi osinon mete yo

sou gri ki cho epi pafwa menm antere yo tou vivan.

Parapo ak tout mechanste sa yo, sa pa ta ka rete
konsa. Menm zak sa yo t ap rale loray sou tét sila ki
t ap fé krim sa yo. Yon jou lajistis sot kote 1 soti li
vin tann nat li epi | separe moun ki te gen manét ko-
mann soufrans lan ak moun ki t ap souftri yo ; separe
bouwo yo ak viktim yo.

Epi Vanjans lan pa t piti !

Men ala yon bel kote se Sendomeng ! Rén tout zanti

yo. Ala bel bagay, ala mévey ki te reyini nan ti zile
sa a ak men beni kreyaté nou an. Tout zanmi lanati,
filozof kou powet, vin rejwi, vin aprann, vin chache
enspirasyon nou nan mitan tout bél bagay sa yo, vin
ranmase yon pakét emosyon tou néf, chofe lespri
nou ak reyon ki gen tout engji sa yo, vin bay nanm
nou tout sa li merite nan mitan tout pwezi ak lanmou
sa yo.

Anpil gwo mon fe peyi a pi bel, yo fé laviwonn li
epitou y ap pwoteje 1 tankou yon lame ki chaje ak
solda vanyan yo te mete la pou veye I.

Anba mon yo te gen yon seri gwo plenn kote lon-
braj yo t ap layite yo anba yon bann gwo pyebwa k
ap la pou tout tan.

Mbon sa yo t ap voye yon paket kouran dlo ki t ap
jayi, kimen epi ki t ap gwonde nan bafon li yo. Ou ta
di se loray ki anba te.

Sou tét kek nan mon sa yo te gen dlo ki t ap domi,
yon dlo sakre ki te f&¢ mon yo tounen kannari 1.

Savann ki bay enspirasyon powetik, bel vale, mon
ki chaje ak bél mevey, fore ki pa ko pédi menm yon
branch bwa, rivye ki gen bél fom, bon ti van san
parey, banbou pasi pala ki t ap bay lonbray, tout sa
yo te pote yon diplis nan mevey tét chaje mon sa yo
reprezante a.

Vin admire sy¢l la ak lanmé a | Nanpwen 1ot kote
yo bél konsa, nanpwen 1ot kote yo montre kijan
Bondye gran konsa.

Ala yon bél kote pou moun pase bon ti moman !

Nan kote sa a, w ap sezi we kote pyebwa ak zéb ap
pouse ak anpil fos. Epi, yo pare anvan l¢ mil fwa pi
plis apre yon siklon — ki se yon fenomen ki lakoz an-
pil dega ki fét nan peyi twopikal yo — fin pase, te ra-
che pyebwa yo, derasinen woch yo, boulvése tout la-
nati. Loton ap pandye ti boul limyé nan res vye kay
kraze yo, | ap pafimen for¢ yo, simen fl¢ toupatou
epi ap fé chan kann yo vin pi bel nan simen sou yo
yon seri plim ti zwazo blan van an t ap fé yo monte
epi desann. La a, live ki se pi gran s¢ sezon yo, kote
nan kek 10t peyi gen anpil fredi, pa bay anyen, li tris
anba manto langj li a, nan peyi nou an se li ki pi piti
men ke 1 pi kontan, se li ki gen plis aktivite nan lane
a, anyen pa ka rive bay kantite trezo li rive bay la.

Konsa liwondél pa janm kite peyi sa a pou yo ale
nan 10t peyi, mizisyen yo kontinye fé konse yo san
pwoblém epi ramye yo kontinye bay lanmou yo.

Gade yon pye sitwon ki si télman vét, si télman fre,
si téelman santi bon, ou ta di se souri lanati ki kale 1.

Gade bel branch pye zoranj ki pouse poukont yo k
ap taye banda nan layite lariches, bél fle ak fwi byen
mi nét ale jan powét yo te toujou konn ap dekri sa a.

Admire for¢ pye palmis men woteé ki toujou fé
moun k ap vwayaje yo kanpe devan yo, pou ba yo
resp¢ tankou yo t ap adore yo. Yon bann gwo man-
man pyebwa ki gen ko yo byen swa, tou drét, ki gen
féy yo tou won epi ki gen yon fléch lejé sou tét yo,
yo ranje youn déyeé 10t, yo sanble kenbe yon tanp ki
gen yon fom won sou do li. Ou ta di se yon majisyen
ki rete nan dezé yo ki te bati 1.

Eske n ap we pi bel bagay pase sa ?

Vin nan aswe sou bo rivaj yo, 1¢ limyé¢ lalin nan
anvayi sy¢l la epi | ap sekwe reyon dyaman | yo nan
lanm¢ a ; oubyen monte kék gwo mon 1¢ 1 pral fé
kle. Le sa a, w ap santi imajinasyon w ap jwenn an-
pil enspirasyon, lespri w ap twouble ; epi I¢ sa a w
ap sélman kapab mete w ajenou epi lapriye pandan
w ap rete nan silans ou.

Ou pa we atis sa a ki fe tablo yo. An nou bay talan
li a tout libéte 1 paske nou pa gen pretansyon vole
pouvwa li. Epi, an nou fé konnen byen vit nou
jwenn nan bel peyi sa a anpil kote ki pi bél pase sa k

nan peyi Laswis, bél deko natirél peyi Itali ta byen

renmen genyen, bagay ki pi bel pase sa k nan peyi
Espay.

Epi, sa ki bel la, 1i pa gen yon grenn reptil ki
mechan, li pa gen yon sél sovaj, pou fini, li pa gen
yon grenn lennmi pou batay ak plant¢ yo pou yo
kapab pran tout kantite fwi yo pa t redi pou yo a.

...Neque illum
Flava Ceres alto nequicquam spectat Olympo'.

Men kijan bel zile ki potré yon meévey sa a ye epi ki

te gen non esklav li Sendomeng.

1. Men tradiksyon literal la : "Epi Deyés Serés pa t ap gade | pou granmesi
anlé Olenp lan". Oté a di fraz sa a pou | montre koman Sendomeng te beni
nan koze lagrikilti. Se komsi Serés, ki se Deyes lagrikilti, selon mitoloji

women an, te beni Sendomeng.

Mari, afrikén nan

Fanmi ki te nan esklavaj nan Sendomeng lan te gen
ladann yon manman ak de (2) pitit li yo ki te jén ti
gason toujou.

Yon bagay dwol, yon bel jwét lanati fé pi jén ti
gason an te gen yon koule akajou pal aloske ou te ka
konpare pi gran an ak yon bwa ebén, sa ki pi nwa a.
Diferans koulé sa a yo te genyen an pa t anpeche ou
we yo se fré menm I¢ se premye fwa ou we yo.

Mari, yon jenn manman, te nwa tankou premye
pitit 1i a. Laj ki t ap monte pa t anpeche bé¢lte a rete
ak tout cham 1i. Yon figi tris epi dous, de (2) grenn
zye 1 yo te ka fé¢ w panse ak grenn je gazel nan peyi
1, yon bouch ki te gen dan ki sanble ak yon seri bijou
k ap klere, yon po ki sansib epitou ki fen, reyon
soléy nan jaden yo te fé 1 sanble ak yon ajil yon
potye t ap bay fom, tout sa yo te bay figi jén fanm
afrikén nan fom. Vye rad jén fanm sa a te gen sou li

yo te kite tout moun devine bel fom li t ap kouvri yo

ki te sanble ak bel aparans i a. Zepol li yo ki pa t
kouvri te bél anpil, yo san defo epi yo te byen trase
natirélman.

Le¢ li te rive nan koloni an, petét ven (20) lane an-
van istwa sa a te komanse, Kolon ki te mét li a te
gen je pou li. Jén fanm nan te oblije pa t ka reziste
ak kapris Mét li a te genyen yo, sa ki te f& 1 f& de-
zyém pitit gason li an ki t ap pataje lanmou manman
1 ki te yon esklav.

Jis paske li te madanm Kolon an pandan yon s¢l
jou pa t pote okenn chanjman nan lavi jén manman
an. Li te toujou ap travay late, epi li te kapab jwenn
yon ti repo sélman ¢ yon maladi te pran | epi te
kraze 1 sa ki te fé li pa t gen okenn zouti nan men 1.
Travay li te gen pou fé chak jou yo te fatige 1 anpil ;
yo te apén kite 1 gen ti kras fos pou li tounen lakay
li. Men, I¢ I te tounen sot nan jaden, tout moun te we
1 k ap kwit yon ti manje pou pitit li yo, ale nan dlo
pou li plen kalbas i a ak pa pitit li yo, li te pyese vye
rad timoun yo, epi li te tou fé tout bagay ki ta gen
chans ogmante fatig pitit li yo. Ou ta di, li menm, li
pat janm te bouke, komsi li te fét an fe.

Manman wooo! Ala yon gwo sous devouman ak
lanmou ! Se yon trezo ki p ap janm fini ki gen kalite
yon ewo san parc¢y! Yon manman pi plis pase yon

fanm, 1i plis pase yon zanj : li se Bondye ki desann

nan yon fanmi pou | vin akeyi 11¢ 1 ap fét. Le sa a, li
chofe 1 ak souf li, li ba 1 tete, li ede 1 aprann mache
sou wout lavi a, 1 ap gide | pandan 1 piti toujou, li ba
1 konsey 1¢ li komanse jén, li renmen | anpil, li fou
pou li nan tout laj li genyen yo, epi pafwa li menm
konn mouri pou pitit li tankou yon 1ot sové re-
danmte.

Fanm afrikén nan ak pitit gason li yo t ap travay
ansanm pandan lajounen, epi lannwit yo te toujou
rasanble bo yon boukan dife, nan ti kay lafimen te
fin anvayi a kote yo tou 1¢ twa te rete a.

Pandan ti moman repo sa yo, yo te abitye fé ti koze
libelibé ; se te s¢l sa ki te konte tout bon vre nan lavi
malere sa yo ki te kondane pou yo viv nan yon
kwen, nan silans epi yo t ap tranble anba grenn je
Kolon san pitye a.

Yon moun ki ta kache pou obséve soupe jén fanmi
sa a te genyen toulejou, 1¢ li te fin wete chay li yo, sa
ki te pémét li lib ak tét li ou ta di yon bét yo retire
nan yon kabwét ; li t ap sezi we ké kontan sou figi
fanm afrikén nan ki te nan mitan de (2) pitit gason |
yo k ap separe vye manje sa a ba yo.

Li t ap weé mas maltretans lan tonbe, epi bél kreyati
Bondye te f¢ a t ap reparét nan tout bonte papa a ki
pa t kreye ni mét ni esklav, men pito moun.

Fok nou di sa tou, sal kote manje a t ap fét la tout

bagay te byen ranje ladan 1. Méb ki te plis neses¢ a

patla:lajwa a pat gen plas li ladann. Kay la te ka-
pab kenbe sélman twa moun yo epi dife a. Eske yon
vye esklav ta ka bezwen plis pase sa ?

Yo te chita até a konsa, bo kote flanm dife a. En-
vite lamiz¢ yo, 1¢ vant yo te fin plen, yo te komanse
ap pale de yon seri koze ki te fé yo bliye lapenn yo
anvan y al domi pou yo bliye tout bagay.

Istwa sa yo gen yon jan yo fé w reve, yo fé w bliye
tout vye souvni pase yo ; se sa ki pémét yon esklav
bliye vye reyalite 1 ap viv la. Se konsa kont yo te vin
tounen konsolasyon moun nan vye kay la ; pran ima-
jinasyon yo pote ale, al mete yo yon 10t kote pou al
chache ké kontan ak byen yo pa t ap janm rive
jwenn nan je kle.

Yon jou swa, ti koze a te kontinye pi ta pase 10t jou
yo. Se manman an ki t ap pale ; li t ap rakonte fwa sa
a, yon istwa ki te sekwe yo anpil, epi tou ki te vre.
Nou te chéche genyen I pou f¢ lekté yo plezi.

Li te di pitit li yo : « Mwen fét nan yon peyi ki
Iwen isit la anpil, kote ki te gen ké kontan ak la-
richés. Papa m te chef yon pép ki te gen anpil pui-
sans ; manman m te pitit fi yon Wa.

Yo touléde te renmen m anpil, mwen te s¢l grenn
pitit yo.

Papa m ki te gentan granmoun te sonje byen boné
pou li te f&¢ m marye. Li te chwazi yon nonm li te

gen konfyans nan li epi ki t ap merite lanmou m.

Maryaj nou an te fét anba yon lapli benediksyon.

Atout mwen te tankou timoun toujou, mwen te kite
kay manman m ak yon pakét kado bon paran mwen
te renmen anpil yo te ban mwen. Mari papa m te
chwazi pou mwen an, se te yon ofisye ki t ap sévi I,
li te bel, li te jenn, epi brav. Malerezman, li pa t viv
anpil tan ! Dlo kouri nan je fanm afrikén nan. Li siye
1 ak do men 1 epi li kontinye pou 1 di :

« Nan epok maryaj mwen an, chéf yon pép vwazen
deklare papa m lage. Nou te komanse fe¢ anpil pre-
parasyon, nou te pare pou nou te defann tét nou ;
men nou te panse nou te an sekirite, sa vin lakoz nou
pa t kenbe menm vijilans lan, se te yon fo sekirite.

Apre kék tan, lennmi an tounen sou do pye n anko,
men fwa sa a san li pa t avéti. Men rezistans nou yo
pa t ase : li te pran vil la daso, epi li te vin tounen
mét nou jou sa a.

Yo te touye papa m nan batay la ; mari m nan te
mouri tankou yon vanyan gason bo kote 1. Yo te fé
manman m ansanm aveé m tounen prizonye epi yo te
mennen nou nan peyi pep ki te gen laviktwa a ; yo te
vann nou bay 16t machann moun, ki te mete nou nan
bato pou al Sendomeng avék nou an ».

Batiman oswa ti kacho ki t ap balanse sou lanmé
kote yo te fémen nou an te chaje chenn, te gen yon
bagay ki te fé m pé anpil mwen p ap janm bliye. Li

te pi ba pase senti m ; 1¢ ki t ap antre ladann nan si
telman pa t anpil, nou t ap toufe. Se te tankou yon
jounen dey, te gen yon vye sant k ap degaje anndan
vye kaloj pouri sa a.

Manman m pa t gen fos pou | goumen ak mod sou-
frans sa yo : li mouri de (2) jou apre yo te fin mete
nou nan bato a ».

Mwen menm se yon mirak ki f& mwen soti vivan
anba soufrans sa yo. Chen ki te mare m nan pa t
anyen devan tout kalamite sa yo mwen t ap viv youn
apre 10t yo. Mwen te deside delivre tét mwen anba |
men nou pa kapab chanje sa k gen pou rive a...

Lanmou mwen te gen pou lavi te tounen vin jwenn
mwen nan doulé m te santi 1¢é m t ap akouche a :
paske, mwen te bliye di nou sa, mwen te pati tou
ansent, epi mwen te prét pou akouche.

Li kontinye pou li di premye pitit li a : « L¢ w te vin
fet sa te pote yon konsolasyon pou ké m. Men li pa t
fasil pou m pwoteje ou ».

Pandan anpil tan ou t ap plenn anpil san w pa t ni f&
okenn mouvman ni kriye. Ou sanble w ta pral mouri,
se ti souf la selman ou te rete.

Pandan de (2) jou sa yo nou te prét pou n trepase.
Se yon ti gout dlo ase yo te charite nou pou nouri tet
nou.

Kijan nou te soti anba sitiyasyon malouk sa a, san

sekou sa a nan mitan move sant ki t ap degaje ann-

dan kacho nou an. Se sa m t ap eseye esplike nou
men m pa t rive fé sa.

Tankou yon grenn ki sot tonbe nan yon pyebwa
nan yon for¢, nou te viv gras ak yon men ki te kache
epi ki te trase yon wout pou nou nan lavi a san pyes
moun pa konnen.

Men malgre sa, nou t ap grandi epi k¢ kontan m yo
t ap vin tounen gwo chagren an. Mwen te regrét m te
fé nou, pou nou oblije ap pataje lapenn mwen yo. Si
nou ta vin twouve nou poukont nou sou té a, kisa ki t
ap rive nou I¢ m fin mouri ? Lide sa yo ki te jémen,
apre move sitiyasyon mwen t ap viv l¢ sa a, te fé m
vin pédi espwa nét. Men apré sa mwen vin ansent
yon 1ot fwa anko.

Mwen te gen yon bon sansasyon, ki ta gen chans
reyalize.

Annatandan, sonje pawol sa yo byen :

« Yon plant ki poukont li kapab rache fasil oswa
van kapab tode 1 ! Pou m anpeche nou gen yon move
lavi poukont nou, menm men ki te sove nou an te
mete bo kote nou yon konpayon, yon zanmi, yon fré.
Ba 1i gras pou sa !... Nan bonte li ki w¢ bagay yo
anvan yo rive, li te vle ba ou fré sa a ki te sot nan
vant menm manman aveé w, ki te konnen move jou
nou te viv yo, epi pa t gen enteré ki pa sanble ak pa
nou yo. Sa ki va pémét nou feé rezistans ak tout move

sO jalou yo ki ta vle pouse do nou nan mond sa a epi

ki te retire tout avantaj nan men nou depi 1€ n te nan
beéso ».

Toulede fré yo t ap tande premye temwanyaj sa a.
Manman an te sere sekré a pou l¢ li t ap ansent,
menm jan ak kiltivaté entélijan ki simen semans lan
nan té a se¢lman le li fé bon rekot.

San yo pa t bay pawol sa yo nou sot reprann nan
twop enpotans, bon nanm inosan de (2) pitit gason
fanm afrikén nan te fé yo mal anpil 1¢ yo te fin tande
1.

Yon s¢l kou, konpotman Kolon an ak esklav li yo
vin tounen konpotman yon lennmi ki fache. Li pa t
janm te sanble li toumante ak tout emosyon sa yo ki
t ap boulvése | yo. Figi li te meg, li te pal epi réd tou.
Yo te wé lanmo nan grenn je 1.

Te gen chans pou Kolon an te okouran de konve-
sasyon ki te fét lannuit lan nan ajoupa a. Oubyen li
te tande 1 li menm oubyen yon trét ki te koute 1 nan
pot epi ki te entéprete 1 ak lespri mechanste 1 pou
rapote 1 1i. Li t ap pare pou | fé vanjans ak tout fos li.

Ou imajine koman mod sipozisyon konsa te bay
yon lapéréz nan mitan manm jén fanmi esklav la.
Avan sa, yo fé lide pou yo te kouri, pou yo te tounen
mawon. Apr¢é sa, yo te vin gen yon pi bon lide. Yo
deside rete menm kote a kélkeswa sa k ta rive yo.
Fok nou mete aksan sou fos kouraj desizyon sa a.

Kouraj yo te gen pou yo f¢ fas kare ak lanmo a te

29



gen pou | vin debouche pi devan sou volonte yo
genyen pou libere tét yo.

Men fanm afrikén nan ansanm ak pitit gason li yo
te twonpe yo ; Kolon an pa t mande anraje pou mod
rezon sa yo. Yon revolisyon te fek eklate nan peyi
Lafrans pou reklame Libéte ak Egalite... Nou te nan
lane 1789...

Poutan men kijan mét la te manifeste desepsyon
chech i a : esklav yo t ap travay. Lapli te pare pou |
tonbe. Youn nan ti mesye yo te mete ko 1 anba yon
pyebwa pa two Iwen jaden kote yo t ap travay la. Li
dwe t ap soufri. Kolon an te vini epi li te we li pa t
la. Li te gen kont tan pou I te tande | anvan 1i kon-
dane 1 epi pini I. Men li pa menm pran tan poze ke-
syon si te¢lman 1i te prese pou li satisfé anvi touye li
te genyen nan k¢ li a.

Li bay komandan an yon sél kout rél byen fo. Zan-
tray fanm afrikén nan tresayi si télman li te pe : sa li
genyen nan nati li kom manman te gentan devine
tout bagay. Nan yon bat je, li pa t pran tan pou I re-
flechi 1¢ Ii kouri lage ko 1 nan pye Kolon an byen
rapid. Ou ta di se menm jés tan lontan ki te bay la-
viktwa sou lyon vil Florans lan epi li mande : « Gras
meét mwen, gras pou li, se mwen menm pito pou ou
bat ».

Si ta gen kek moun sy¢l la bay yon vale moral san

paréy, gen yon seri 10t lanati pa menm ba yo

minindm nan. Sa ki lakoz yo vin pi mal pase bét.
Kolon an te fé pati dezyém kategori mechan sa yo.
Kidonk nou pa ta dwe espere we 1 febli tankou lyon
an. Li ezite yon ti tan pou li chwazi viktim li an.
Apre sa, li deside. Li koute pawol manman an epi li
voye | bay komandan an.

Menm moman an, te gen yon kout fwét ki te pati
ak fos. Se te komansman yon sén kalamite, detay yo
ba nou « ché de poul ». Yon pakeét bri kout frét, mele
ak rel, ki t ap febli piti piti jouk yo sispann. Frét la
frape, li frape pandan dezeédtan. Viktim nan sote, li
tode, li fé bri ak dan 1. Bouch li t ap kimen, nen 1 t ap
gonfle, grenn je 1 tap soti. Nan pwen lavi ankd men
ko a ap tresayi epi frét la toujou t ap frape epi li sis-
pann jouk ko a pa gen lavi ladann anko.

Krim nan te gentan fin fét. Eske nou tande rél san
inosan sa a k ap monte nan syel la !

L¢ Kolon an fin ale, de (2) fré yo chaje sou zepol
yo ko jén fanm nan ki te san lavi, yo pote | nan kay
ki te sévi pou yo tout la, yo depoze 1 sou yon kabann
epi yo komanse vide rel yo te oblije kenbe devan
bouwo a.

Dlo ki t ap sot nan ké yo t ap tonbe san rete sou figi
jén fanm nan ki te mouri alekile, rél sa yo te sanble
fe 1 soti nan vid kote 1 ye a ; se konsa yon kout zekle
entélijans te parét nan je san vi li yo, dan | yo ki te

sere f¢ yon ti ekate epi 1 fe pitit li yo, ki pa t gen ni

1859

REPE KWONOLOJIK

Emeric Bergeaud fét nan vil Okay, nan de-
patman Sid peyi Dayiti. Apre etid segonde
Ii, li te resevwa bon jan fomasyon ki pémet
1i vin sekrete J. M. Borgella, ki se te tonton 1
epi youn nan jeneral ki t ap dirije Awon-

disman Okay la.

Gwo leve kanpe kont Prezidan Faustin
Soulouque te oblije | pran egzil sou zile Sen

Toma.

Li vwayaje nan vil Pari, peyi Lafrans. Se te
yon vwayaj medikal pou I al chache swen
paske 1 te soufri nostalji anpil ak ot maladi

ki t ap toumante 1.

Li retounen Sen Toma. Li mouri la sou zile a
kek mwa apre, nan dat 23 fevriye. Li te gen
40 lane.

Yon lane apré lanmo 1, istoryen Beaubrun
Ardouin pibliye Stella ki se premye woman

ayisyen. Se s¢l liv sa a li te ekri.

Li Stella an kreydl se yon aksyon revolisyoné.
Sa p ap sélman fé nou retounen nan eritaj literé
nou an, | ap pémét nou mete lang manman nou,
ki se idantite nou, nan mitan gwo refleksyvon
sou istwa nou. Tradiksyon sa a se yon envi-
tasyon pou chak ayisyen dekouvri yon lot fwa
eritaj li nan lang li, epi pou | konprann pi byen
ki plas li nan lit kont tout fom esklavaj modén
yo. L& w li vésyon kreyol la, se tankou w ap
tande zansét yo k ap pale avé w yon fason pi klé
epi ki pi pré w.

Moles Paul, Ph.D

Emeric Bergeaud fét lavil Okay nan lane 1818. Li
se oté premye woman ayisyen an, Stella, ki paret
nan lane 1859. Se sou zile Sentoman li mouri nan
dat 23 fevriye 1858. Li te gen 40 lane.

